
Do 17 de xaneiro de 2017
ao 14 de xaneiro de 2018 

Museo municipal de Vigo 
Quiñones de León

DIVINO 
PROFANO 

CULTOS, IMAXES E SIGNIFICADOS



Muse0 Municipal de Vigo “Quiñones de León”
17 de xaneiro do 2017 - 14 de xaneiro de 2018

fantasía sobre Sophie-Alexandrine Croizette
Albert Ernest Carrier Belleuse, ca. 1875 

Terracota, moldeado - talla
Colección Museo Municipal  
de Vigo “Quiñones de León”



Dende os comezos da creación artística a arte reflicte un 
modo de entender o mundo que nos rodea, adquirindo a 
súa vez un compoñente estético, unha función social ou 
soamente ornamental. Tanto nos seus aspectos estéticos 
ou ornamentais, a arte ten unha función comunicativa in-
herente; transmite mensaxes que lle son coñecidos a quen 
a contempla, independentemente do espazo e do tempo.  

A obra de arte pode expresar as máis elevadas concepcións; 
conceptos puramente relixiosos, valores de orde e xusti-
za, ou, pola contra, os grandes defectos do ser humano.  
A imaxe, entendida dende o figurativo, e os complemen-
tos dos que se viste na arte, é un dos xeitos máis directos 
de comunicación. Dá corpo aos conceptos e mensaxes e os 
transmite con claridade ao espectador, e nesa acción co-
municativa, é capaz de suscitar respostas emotivas en quen  
a contempla. Talvez o visitante non atope conexións entre o 
San Andrés de Isidoro Brocos (1841 - 1914) e a Fantasía sobre 
Sophie Alexandrine Croizette de Carrier Belleuse (1824 -1887),  
pero ambas obras tiveron, e teñen, esa capacidade de axi-
tar internamente a quen a admira, e dun xeito ou outro, 
transformalo.

Presentamos neste sentido, unha serie de imaxes que nace-
ron pola existencia dun culto que as motivou e ao mesmo 
tempo, orixinaron unha devoción en quen as contemplou.
Diferenciamos nestes cultos, os divinos e profanos, e como 
conxúganse en moitos casos nunha mesma obra de arte.  

A análise das imaxes presentadas, o descubrimento dos sig-
nificados que transmiten, permítenos entender as razóns que 
motivaron a súa creación, e, en consecuencia, as razóns polas 
que suscitaron respostas no espectador. As dúas primeiras 
salas dedícanse ao culto divino; imaxinería e narrativas de 

carácter relixioso por un lado, cun forte significado dog-
mático; imaxes para educar na fe, obras de arte utilizadas 
como exemplo de virtude e principios morais, e por outro, 
a representación de Cristo e María, imaxes para alimentar 
a alma, que xeran un culto íntimo e recollido. Destacan neste 
apartado obras de Isidoro Brocos, a Coroación de espiñas de 
Adrien Van de Velde (1636-1672), xunto a pezas non expostas 
antes, coma os bosquexos de Santiago Padrós (1918-1971) 
para a Colexiata de Vigo, ou con estudos revisados, como o 
Cristo da capela da Misericordia. 

Dúas salas máis contrapoñen o profano ao divino. Imaxes 
para a eternidade, abre o culto ao humano a través do retra-
to. Presentase como este foi utilizado para un culto privado, 
no caso das miniaturas que se amosan, ou como propagan-
da, nos retratos de personalidades de poder e posición so-
cial elevada. Destaca nesta sala a identificación de retratos 
de personaxes, anónimos ata o momento, a posta en valor 
da obra de Aleijda Wolfsen(1648-1692), artista descoñecida 
para o gran público, ou a presentación, por primeira vez, 
dos minuciosos debuxos de Manuel Martí (1819-1873), pintor 
vigués, que recuperamos do esquecemento.

Pecha a exposición imaxes para a conciencia; ideas, virtudes e 
rexeitamentos, imaxes e narrativas profanas que, por razóns 
estéticas ou cunha clara intención, desenvolveron mensaxes 
cheas de significados morais, ideolóxicos ou simplemente 
para a admiración. Achegamos ao público mártires profa-
nos e verdugos, destacando Tulia de Agustín Querol (1860-
1909), non vista antes, a interpretación do mito de Níobe de 
J. Honore Fragonard (1732-1806), como narrativa mitolóxica, 
e a Fantasía sobre Sophie Alexandrine Croizette, peza de recente 
identificación, representación do culto á beleza e á fama. 

Parque de Castrelos s/n. Vigo 

De martes a venres (laborais): 10.00 - 14.00 h.
Sábados: 17.00 - 20.00 h.
Domingos e festivos: 11.00 - 14.00 h.

Museo municipal de Vigo Quiñones de León

17 de xaneiro de 2017 – 14 de xaneiro de 2018

San Andrés
Isidoro Brocos, 1881
Terracota, modelaxe
Colección Museo Municipal  
de Vigo “Quiñones de León”

